
Suliaq nr. Sammisaq Bilag nr. 001 
ØKO 001 Qinigaasinnaanermut Ataatsimiititaliap 

aaliangiinera 
Journal nr.  

 
Uteqqiineq: 
 
Avannaata Kommuniani kommunalbestyrelsimut ilaasortap ilaasortaanera pillugu Qinigaasinnaanermut 
Ataatsimiititaliap aaliangiinera. 
Aningaasaqarnermut Ataatsimiititaliaq Kommunalbestyrelsilu allattoqarfimmit suliaq pillugu 
ilisimatinneqarpoq.  
 
Suliap saqqummiunnera: 
 
Avannaata Kommuniani kommunalbestyrelsimut ilaasortap Minik Høegh-Dam-ip (AT) ilaasortaanera 
pillugu Qinigaasinnaanermut Ataatsimiititaliap aaliangiinerata assilinera Isumaginninnermut, Ilaqutariinnut 
Suliffeqarnermut Nunamullu Namminermut Nalakkersuisoqarfimmit Avannaata Kommunianut 
tunniunneqarpoq. 
Minik Høegh-Dam ulloq 15. januar 2023 atuutilersumik Avannaata Kommuniani kommunalbestyrelsimut 
ilaaasortaasinnaajunnaartoq Qinigaasinnaanermut Ataatsimiititaliap aaliangerpaa. 
 
Iluarsiinissamut siunnersuut – sammisanut tunngatillugu nalilersuineq 
Kommunalbestyrelsinut, nunaqarfinni aqutsisunut ilagiillu sinniisaannut qinersisarnerit pillugit Inatsisartut 
inatsisaani aaliangersakkat tunngavigalugit, ilaasortaq qinigaaffiup iluani kommunalbestyrelsimut 
ilaasortaajunnaarpat, namminersorsinnaanermik inatsit naapertorlugu nammineersinnaajunnaarsitaappat 
imaluunniit toqukkut qimaguppat, pineqartup inissisimaffianut sinniisussaq ilanngutissaaq. Tamanna aamma 
atuuppoq Qinigaasinnaassuseq pillugu Ataatsimiititaliaq aalajangiippat qinigassanngortitaq qinigaq 
qinigaasinnaanngitsoq. 
Qinigaasinnaanermut Ataatsimiititaliap aaliangiinera peqqutigalugu kommunalbestyrelsimi 
illuatungiliutissallutik suleqatigiinnissamik isumaqatigiissuteqartuni sinniisussatut siullertut inissimasoq 
Themotæus Petersen (S) ilaasortanngussooq. 
Qinersinerup naammassinerani kommunalbestyrelsimut ilaasortat sinniisussallu aaliangerneqarput, 
taamaattumik tullinnguuttoq ilaasortaasinnaajunnaarnermik aaliangiineq peqqutingalungu 
kommunalbestyrelsimut isissooq ilaasortanngorluni. 
 
Ingerlariaqqinnissaq 
Tunuartup ataatsimiititaliani ilaasortaaffii isertup ingerlaqqinnermi ilaasortaaffingilissuai. Ataatsimiititaliat 
ilaasortaaffiit ukua pineqarput: 
 

• Inuussutissarsiornermut Ataatsimiititaliaq,  sinniisussaq Jens Kristian Therkilsen 
(S) 

• Tamat Oqartussaaqataanerannut  
Nunaqarfinnillu Ineriartortitsinermut Ataatsimiititaliaq,  sinniisussaq Jakob Petersen (S) 

 
Ataatsimiititaliat sinniisussaaffingisat: 
 

• Aalisarnermut Piniarnermut Ataatsimiititaliaq, ilaasortaq Jørgen Kruse (S) 
• Ilaqutareeqarnermut Ataatsimiititaliaq ilaasortaq Margrethe Christensen (S) 

Aningaasaqarnermi kingunerisinnaasat: 
 
Toqqaaneq kommunip aningaasaqarneranut kinguneqassanngilaq. 
 
Inatsisitigut tunngavigisat aamma toqqammavissiisutut allagaatit: 
 

• Kommunalbestyrelsinut, nunaqarfinni aqutsisunut ilagiillu sinniisaannut qinersisarnerit pillugit 
Inatsisartut inatsisaat nr. 27, 28. november 2016-imeersoq 

 
Suliamik isumaginninneq: 
 
Aningaasaqarnermut Ataatsimiititaliaq 
Kommunalbestyrelse 
 
Aningaasaqarnermut Ataatsimiititaliap aaliangernera: 
 
Allattoqarfiup Aningaasaqarnermut Ataatsimiititaliamut inassutigivaa: 
Kommunalbestyrelsimut ilaasortap, Minik Høegh-Dam-ip (AT) Qinigaasinnaanermut Ataatsimiititaliap 
aaliangiinera peqqutingalungu ilaasortaajunnaarnera tusaatissatut ataatsimiititaliap tingussangaa. 
 
Aaliangerneq: 
Tusaatissatut tiguneqarpoq. 
 
Inassuteqaat: 
 
Aningaasaqarnermut Ataatsimiititaliap Kommunalbestyrelsimut inassutigaa 
 
Aningaasaqarnermut Ataatsimiititaliap aaliangernera ilalerneqassasut 
 
 
 
 
 
 
 
 
 
 
 
 
 
 
Ilanngussaq: 
 
Bilag: 001-001: Isumaginninnermut, Ilaqutariinnut Suliffeqarnermut Nunamullu Namminermut 

Nalakkersuisoqarfimmit allakkap assilinera 
 
 
Aaliangiineq: 

Suliaq nr. Sammisaq Bilag. nr. 002 
KOM 002 Aalisarnermut inutsisissamut siunnersuut 

 
Journal nr.  

 
Uteqqiineq 
 
Ukiorpaalunni eqqartorneqareerluni Naalakkersuisut aalisarnermut inatsisissatut siunnersuut 
pisortatingoortumik tusarniutingivaat. Tusarniaaneq akineqareersimassooq ulloq 24. Januar 2024. 
Tusarniaanermut paasissutissat uani toqqaannartumik misissorneqarsinnaapput: Aalisarneq pillugu 
Inatsisartut inatsisissaattut siunnersuut (naalakkersuisut.gl). 
Uani Kommunalbestyrelsip inassuteqaataasut aaliangiiffigissavai. 
 
Suliap saqqummiunnera: 
 
Avannaata Kommuniata aalisaarnermut inatsisissatut siunnersuutip akissuteqarfiginissaanut kommunimut 
toqqaannartumik toqqaannaangittumilluunniit sunniutigisinnaasai aallaafigalungit 
oqaaseqaatigineqarsinnaasoq ilusilerneqarpoq, aalisarnerullu toqqaannartumik ingerlaasaanut avammullu 
niuernermut sunniutaasinnaasut annerusumik oqaaseqarfiginangit. 
 
Siunnersuut imarisamigut tunngaviit uku malippai: 
 
• Aalisakkanik pisuussutit inuiaqatigiit pigisaraat 
• Uumassusilinnik piujuartitsineq 
• Aningaasaqarnikkut piujuartitsineq 
• Inuuniarnikkut attanneqarsinnaasumik ingerlatsineq 
• Allaffissornermi politikikkut akuliusimasoqassanngitsoq 
• Paasissutissanik katersineq ingerlatsivimmilu ammasumik pissuseqarneq 

 
Inatsisissatut siunnersuummi pingaarnersiorlungit malunginiarneqarsinnaapput: 
 
Ukiuni tallimani najugaqartuunissamut piumasaqaat kiisalu 100 pct. 
Aalisarnermi kalaallit piginnittuunissaat. Inuussutissarsiutigalugu aalisarsinnaanermut akuersissummik 
pissarsiniaraanni ukiuni tallimani najugaqartuunissamut piumasaqaat kiisalu Kalaallit pisassaannik 
aalisarnerni tamani kalaallit 100 pct.-imik piginnittuunissaannik piumasaqaat ilanngunneqarpoq. 
 
Raajarniarnermi atukkat assigiiaartut 
Siunissami raajarniarnermi maanna sinerissap qanittuani avataasiorlutillu ingerlatsisut tamarmik assigiinnik 
atugaqalissapput, pissutigalugu aallaaviatigut aalisariummi pisat 75 pct.-ii tassani 
suliareqqaarsinnaalissammatigit. 25 pct.-it sinneruttut Kalaallit Nunaanni aalisakkerivinnut 
tulaanneqassapput. Taassuma akerlerisaanik periuseq atuuttoq malillugu ingerlataqartup pigisaasa 25 pct.-ii 
tulaanneqassapput aalisariutip pigisai pinnagit. Tamatuma kingunerisaanik raajarniarnermi arlalinnik 
aalisariutaatilinnut aalisarnissamut eqaannerujussuarmik pilersaarusiorsinnaalersitsissaaq. 
 
Piffissaa killilernagu akuersissutinik atorunnaarsitsineq 
Piffissaa killilernagu akuersissut taakkununngalu piffissaa killilernagu pisassiissutit taarsiullugit pisassiissutit 
piffissaat killilerniarneqarput ingerlaavartunngortinniarneqarlutillu. Pisassiissutit ”ingerlaavartut” ima 
paasineqassapput, Naalakkersuisut pisassiissutinik atorunnaarsitsissapput, taakku inatsimmi pisassiissutinut 
ataasiakkaanut kalerriutigineqarlutik utertinneqassappata. Taamaattumik pisassiissutit ukiut tamaasa 
piffissamut nutaamut tunniunneqartassapput, ersarissumik tunngavilersorluakkamillu allassimasoqanngippat. 
Taamaattumik ingerlatsisut pisinnaatitaaffitik aallaaviatigut pigiinnassavaat, kisianni siunnersuummi 
Naalakkersuisut agguaaqqinnissaq siunertaralugu pisassiissutinik tamarmiusunik ilaannakortumilluunniit 
utertitsisinnaapput. 
 
Ajornannginnerusumik aalisarnermut aningaasaliisinnaaneq 

https://naalakkersuisut.gl/Hoeringer/2023/11/2911_fiskeri?sc_lang=kl-GL
https://naalakkersuisut.gl/Hoeringer/2023/11/2911_fiskeri?sc_lang=kl-GL

Massuma kingorna Kalaallit Nunaanni innuttaasut aalisarnermut aningaasaliisinnaalissapput. 
Utoqqalinersiassanut ingerlatseqatigiiffiit inuilluunniit ataasiakkaat peqatigiiffii aqqutigalugit tamanna 
pisinnaavoq. Pineqartut nunatsinni najugaqartuunissaat piumasaqaataavoq. Aallaaviatigut aningaasaliisartut 
tamarmik aalajangersimasumik ukiuni tallimani najugaqartuunissamut piumasaqaatit naammassissavaat, 
siunnersuummi § 9, imm. 2 takuuk. Taamaakkaluartoq utoqqalinersiassanut ingerlatseqatigiiffiit nunatsinni 
najugaqartut aalisarnermut aningaasaliissuteqarsinnaapput, naak utoqqalinersiassanut ilaasortat ataasiakkaat 
nunami allami najugaqaraluartut. 
 
Pisassanik qaffasinnerpaaffiliineq Toqaannanngitsumillu piginnittuuneq 
Siunnersuutigineqarpoq aalisakkanut tamanut PNNP-mik (PNNP = Pisassiissutinik 
Niuerutigineqarsinnaasunik Nammineq Pigisanik) aaqqissuussinermut ilaasunut pisassanik 
qaffasinnerpaaffiliisoqassasoq. Raajarniarnermi qaffasinnerpaaffissaq namminersortunut inatsisitigut 
pisinnaatitaasunut 20%-iunissaa siunnersuutigineqarpoq (ingerlatseqatigiiffiit il.il.) inunnullu ataasiakkaat 
10%, ingerlatseqatigiiffiillu pisortanit pigineqartut 1/3 angullugu pigisaqarsinnaassallutik. Avataasiorluni 
qaleralinniarnermut immikkut qaffasinnerpaaffiliinissaq siunnersuutigineqanngilaq, kisianni 
aalisagaqatigiinnik aalisakkanik assigiinngitsunik aalisartilluni aalisarnerit PNNP-mik aaqqissuussinermut 
ilaasut qaffasinnerpaaffilerneqassasut. 
 
Ataatsimiisitsineq 
Tusarniutip ingerlanerani borgmester-i aalisartut peqatigiiffiinut ataatsimiisitsivoq, ulloq 8. Januar, teams 
aatorlungu, tassanilu illoqarfinnit tamanit peqatigiiffiit najuupput nunaqarfinnillu ataasiakkaanit. 
Ataatsimiisitsinermit pingaarnertut ataatsimoorullungulu oqariartuutigineqarpoq inatsisissatut siunnersuutip 
piffissaqarnerusumik suliarineqarnissaa kissaatigineqartoq, taamaammallu tusarniutip ullulernera 
kinguartinneqassasoq siunnersuutigineqarluni. Iluatsillungu Aalisarnermut Naalakkersuisoq 
piumaffigineqassasoq inatsisissatut siunnersuut oqallissutigisissangaa Avannaata Kommunia tamakkerlungu. 
 
Ataatsimiisitsinermit imaqarniliaq ilanngussani takuneqarsinnaavoq. Taamatuttaarlu inatsisilerituup Poul 
Knudsen-ip Advokatfirmaet Malling & Hansen Damm-imit aamma Namminersorlutik Oqartussanit Jens 
Paulsen-ip apeqquteqaatinut akissutaat imminnut sanillersuunneqarsinnaanngorlugit ilanngussani 
ilanngunneqarputtaaq. 
 
Aningaasaqarnermi kingunerisinnaasat: 
Aningaasatigut kinguneqassanngilaq. 
 
Inatsisitigut tunngavigisat: 
• Inatsisartut suleriaasaat 
• Aalisarneq pillugu Inatsisartut inatsisissaattut siunnersuut 
 

 
Suliamik isumaginninneq: 
Aalisarnermut Ataatsimiititaliaq aamma Inuussutissarsiornermut ataatsimiititaliaq 
Aningaasaqarnermut Ataatsimiititaliaq 
Kommunalbestyrelse 
 
Aalisarnermut aammalu Inuussutissarsiornermut Ataatsimiititaliat aaliangernerat: 
 
Ingerlatsivimmit inassutigineqarpoq siunnersuummut oqaaseqaatissatut missingiussaq oqallisigeqqullungu. 
 
Aaliangerneq: 
Tusarniaaneq sivittorneqartariaqartoq ataatsimiititaliat inassuteqarput. 
Aalisartut tikillungit inatsisissap imaa kingunerisinnaasaalu pillugit Naalakkersuisut nassuiaateqarnissaat 
ataatsimiititaliat piumasaraat. 
Inatsisartut Aalisarnermut ataatsimiitialiaat piaartumik saaffigineqassasoq ataatsimiititaliat kissaatingaat. 
Inatsisissatut siunnersuutip suliarinerani eqqummaariffigineqassapput qilalukkanik piniarneq 

pisassiisarnerlu. 
Inatsisissatut siunnersuutip suliarinerani eqqummaariffigeqquneqarpoq imartani qassutaarsiuteqartarnerup 
minnerpaaffimmiittariaqarnera siunissamilu saliisarnermut aningaasaliiarnissaq piujuaannartariaqarput 
piujuaannartitsinissaq eqqarsaatingalungu. 
Pisassiissutinit pigisat sivisussusilerneqarnissaat ataatsimiititaliat kissaatingaat sivisunerussinnaannginnera 
nalilersorluarneqassasoq. 
 
Aningaasaqarnermut Ataatsimiititalip aaliangernera: 
 
Aalisarnermut aammalu Inuussutissarsiornermut Ataatsimiititaliat Aningaasaqarnermut Ataatsimiititaliamut 
inassutigaat 
Aalisarnermut aammalu Inuussutissarsiornermut Ataatsimiititaliat aaliangernerat ilalerneqassasut 
 
Aaliangerneq: 
Inassutigineqartoq akuerineqarpoq. 
Tusarniaanerup sivitsorneqarnissaanik ataatsimiititaliaq piumasaqarpoq. 
 
Inassuteqaat: 
 
Aningaasaqarnermut Ataatsimiititaliap Kommunalbestyrelsimut inassutigaa 
 
Aningaasaqarnermut Ataatsimiititaliap aaliangernera ilalerneqassasut 
 
 
 
 
 
 
 
 
 
 
 
 
 
 
 
 
 
Ilanngussat: 
 
Bilag 002-001:  Inatsisissatut siunnersuut 
Bilag 002-002: Aalisarneq pillugu inatsisissatut siunnersuummut nassuiaatit 
Bilag 002-003: Oqaaseqaatissatut missingiut 
Bilag 002-004: Aalisartut peqatigiiffiisa ataatsimiisinneqarnerannit imaqarniliaq 
Bilag 002-005: Inatsisissamut nalorninartutut apeqquteqaatit tinguneqarsimasut, allaffissornikkullu 

akissutaat 
Bilag 002-006: Inatsisilerituut apeqquteqaatinut akissutaat 
 
 
Aalajangiineq: 

Suliaq nr. Sammisaq Bilag nr. 003 
KOM 003 Eqqartuusseqataasartussamik 

inassuteqarneq 
Journal nr.  

 
Uteqqiineq: 
 
Kalaallit Nunaanni Eqqartuussiviit eqqartuussisuunera allakkatigut saaffiginnilluni Qaasuitsup 
Eqqartuussiviani eqqartuusseqataasartussamik piukkussaminik inassuteqarluni kommunalbestyrelsi 
toqqaassasoq qinnuigivaa.  
Uani suliami Kommunalbestyrelsip eqqartuusseqataasartussatut inassutingineqartoq aaliangiiffingissuaa.  
 
Suliap saqqummiunnera: 
 
Kalaallit Nunaanni Eqqartuussiviit allakkatigut ulloq 23. novmeber 2023-imi saaffiginnilluni Kalaallit 
Nunaanni eqqartuussisarnermut inatsimmi aaliangersakkat malillungit Avannaata Kommuniani 
kommunalbestyrelsi qinnuigivaa eqqartuusseqataasartussanik toqqaaqqullugu. 
Kalaallit Nunaanni Eqqartuussiviit eqqartuussisuunerata toqqarneqartussatut innersuussutigisaa imatut ippoq: 
 

- Ilulissani inuk ataaseq 
 
Iluarsiinissamut siunnersuut – sammisanut tunngatillugu nalilersuineq 
Eqqartuussivinni tamani inunnik eqqartuusseqataasartussatut piukkunnaatilinnik kommunalbestyrelsip 
atuuffiani atuuttussanik toqqaasoqartarpoq, toqqarneqartussaq 31. december 2025-ip tungaanut atuutissapput. 
Eqqartuussivinni eqqartuusseqataasartut Kalaallit Nunaanni Eqqartuussiviit eqqartuussisuunerata 
inassutigisaanik kommunalbestyrelsi toqqaasarpoq, ilanngussamilu kinaanera takuneqarsinnaavoq. 
 
Ingerlariaqqinnissaq 
Eqqartuusseqataasartussatut piukkunneqarluni toqqarneqartoq Kalaallit Nunaanni Eqqartuussiviit 
eqqartuussisuuneranut piaartumik nalunaarutigineqassooq. 
 
Aningaasaqarnermi kingunerisinnaasat: 
 
Toqqaaneq kommunip aningaasaqarneranut kinguneqassanngilaq. 
 
Inatsisitigut tunngavigisat aamma toqqammavissiisutut allagaatit: 
 

• Eqqartuussisarneq pillugu Kalaallit Nunaannut Inatsik nr. 305, 30. april 2008-imeersoq 
 
Suliamik isumaginninneq: 
 
Aningaasaqarnermut Ataatsimiititaliaq 
Kommunalbestyrelse 

 
Aningaasaqarnermut Ataatsimiititalip aaliangernera: 
 
Allattoqarfiup Aningaasaqarnermut Ataatsimiititaliamut inassutigivaa: 
Ataatsimiititaliap Kalaallit Nunaanni Eqqartuussiviit eqqartuussisuunerata allakkamini 
eqqartuusseqataasartussatut inassutaa akuerineqassangaa  
 
Aaliangerneq: 
Inassutigineqartoq akuerineqarpoq. 

Inassuteqaat: 
 
Aningaasaqarnermut Ataatsimiititaliap Kommunalbestyrelsimut inassutigaa 
 
Aalisarnermut aammalu Inuussutissarsiornermut Ataatsimiititaliat aaliangernerat ilalerneqassasut 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Ilanngussaq: 
 
Bilag: 003-001: Kalaallit Nunaanni Eqqartuussiviit eqqartuusisuunerata allagaa 
 
 
Aaliangiineq: 

Sag nr. Sammisaq Ilanngussaq nr. 004 
KOM 004 2023-imut aningaasaliissutinik nuussinissamik qinnuteqaat Journal nr.  

 
Uteqqiineq: 
 
Soorlu kommunalbestyrelsip ataatsimiinnerani kingullermi oqaatigineqartoq, 2024-imi sanaartugassanut 
missingersuummut atatillugu aningaasaliissutit pineqartunut inaarutaasumik inissinneqarnissaat ukiup 
nikereernissaanut utaqqisariaqarnikuupput. 
Siunnersuisartunit sanaartortunillu akiligassat angisuut december-imut tunngasut maanna 
tiguneqareersimalerput, paasinarsivorlu sanaartukkat isumaqatigiissutaareersimasut aamma pisariaqavissunut 
aningaasartuutit pillugit 2023-imi missingersuutini suli sippoqarsimasut. Taakku 2024-imi missingersuutinut 
nuunneqarsinnaapput, aningaasaliissutit sanaartornissarlu pillugit isumaqatigiissutit imminnut 
ataqatigiissappata. 
Uanilu Aningaasaqarnermut Ataatsimiititaliap aaliangigassanngorlugu ingerlateqqitaa Kommunalbestyrelsip 
isummerfigissavaa. 

 
Suliamik saqqummiussineq: 
 
Sanaartornermut immikkoortortaqarfimmiit sanaartukkat ukiuni arlalinni ingerlasussat arlallit nakkutigai. 
Tamanna isumaqarpoq, sanaartukkat ataatsimut missingersuutaat ukiunut arlalinnut 
agguaanneqarsimasarluni. Sanaartugaq sumit pissuteqarnerluni kinguaattoorpat, ukiumi pineqartumi 
missingersuutit ilaat aningaasaliis-sutigineqareeraluartut atorneqanngitsoortarput. Sanaartugaq 
missingersuutit naapertorlugit naammassineqar-sinnaaqqullugu pisariaqartarpoq aningaasaliissutit ilaat 
atorneqanngitsoorsimasut ukiumi missingersersuusior-fiusumi tullermut nuunneqarnissaat.  
 
2024 aallarnerfigalugu sanaartukkanut aningaasaliissutit ilaat atorneqanngitsoortut sanaartornermut 
aserfallat-saaliuinissamullu aningaasaateqarfimmut toqqaannartumik nuunneqartalissapput, taamaalilluni 
pisariaarut-tussaavoq aningaasaliissutinik akuerisaareersimasunik nutaamik qinnuteqaqqittoqartarnissaa. 
 
Sanaartornermut immikkoortortaqarfimmiit nalunaarsorsimavagut sanaartukkat arfineq-marluk, 2023-imi 
kinguaat-toorfiusimasut. Tamanna isumaqarpoq, 2023-imi aningaasat atorneqanngitsoortut, paarlattuanik 
2024-imi amingaatigineqarmata, taakkulu matumuuna nuunneqarnissaat qinnutigineqarpoq. 
 
Iluarsissutissatut siunnersuut – suliamik nalilersuineq 
Sanaartornermut immikkoortortaqarfiup inassutigaa, sanaartukkanut matuma ataaniittunut aningaasaliissutit 
nuunneqassasut: 
 

• Elevatori, utoqqaat illuat, Upernavik 
• Sullissivik/meeqqeriviutigisoq, Ikerasak 
• Sunngiffimmi klubbi, Ilulissat 
• Arsaattarfik ivigaasaaqqanik qalligaq, Upernavik 
• Iliveqarfik, Upernavik 
• Illut sisamat, Qaanaaq 
• Aqqusernit paarlaaffiini qulliit, Ilulissat 

 
Utoqqaat illuat, Upernavik: Sanaartugaq Namminersorlutik Oqartussat peqatigalugit 
aningaasalersorneqarpoq, 2023-illu naalernerani ilaannakortumik tunniunneqarluni. Peqatigitillugu 
sanaartornermut immikkoortortaqar-fik Namminersorlutik Oqartussat aningaasartuutinut matussutissanik 
akileeqataassutaanik annertuumik tigusa-qarpoq, taamaalilluni sanaartukkamut aningaasaliissutit ukiup 
naanerani sinneqalerlutik. Aningaasat taakku nuunneqarnissaat pisariaqarpoq, utoqqaat illuata nutaamik 
elevatorilernissaanut isumaqatigiissuteqarnissamut, tamanna aqqutissat pillugit inatsisitigut 
piumasaqaatigineqarmata.  

Sullissivik/meeqqeriviutigisoq, Ikerasak: 2023-imi isumaqatigiissusiortoqarpoq, sanaartortussarli suliassap 
aallartinnissaanut kinguaattoorsimavoq. Atortussat pisiarineqarput, sanaartornissarlu 2024-ip ingerlanerani 
pisussaassaaq.  
Sunngiffimmi klubbi, Ilulissat: Sanaartornissaq 2022-imi isumaqatigiissutigineqarpoq, sanaartortussalli 
tungaaniit 2022-imi aamma 2023-imi annertuumik kinguaattoortoqarpoq. Tamatuminnga pissuteqartumik 
aningaasat atunngitsoorneqartut nuunneqartussaapput.  
Arsaattarfik ivigaasaaqqanik qalligaq, Upernavik: Assaattarfik 2023-imi atorneqalerpoq. Tamatuma nalaani 
kussiniliornerit ingerlanneqarput. Aningaasat sinneruttut nuunneqassapput, kussiniliornerit suli 
ingerlanneqassammata.  
Iliveqarfik, Upernavik: Upernavimmi iliveqarfik ulikkaarpoq ilisivissallu amin-gaataallutik. 2023-imi 
aallarnisaataasumik suliaq aallartinneqarpoq, aningaasallu sinneruttut nuunneqassapput 2024-imi 
nammassineqarniassammat, aamma ungaluugalerlugu.  
Illut sisamat, Qaanaaq: Qaanaami kommunip illuutai arlallit iluarsaanneqarsimapput. Atortussanik suli 
pisisoqaqqinnikuuvoq, taakkulu atorlugit 2024-imi illut nutarteriffigineqassapput. 
Aqqusernit paarlaaffiini qulliit, Ilulissat: 2023-ip ingerlanerani Ilulissani siunissami aqqusinermi 
angallannerup aaqqissuussivigineqarnissaanut periarfissat siunnersortimit pilersaarusiorneqarsimapput. 
Aningaasanik nuussinikkut inaarutaasumik siunnersuusiortoqassaaq 2024-imilu akit pillugit 
missingersuusiortoqassalluni. Suliniummut siunnersuut tamakkiisumik piviusunngortinneqassappat 
aaqqissuussinerup suliarineqarneranut aningaasaliissutissanik amerlanerusunik pisariaqartitsisoqassaaq. 
 
Ingerlariaqqinnissaq 
Inassuteqaat ataatsimiititaliami akuerineqassappat, inassuteqaat Aningaasaqarnermut ataatsimiititaliamit 
Kommunalbestyrelsimiillu isummerfigineqartussaassaaq. 

 

Aningaasatigut kinguneqaatissat: 
 
Sanaartugassat makku 2024-imut nuunneqassapput: 
 
Sanaartukkat  Nuutat 
Elevatori, utoqqaat illuat, Upernavik     3.000 
Sullissivik/meeqqeriviutigisoq, Ikerasak        500 
Sunngiffimmi klubbi, Ilulissat     2.500 
Arsaattarfik ivigaasaaqqanik qalligaq, Upernavik        300 
Iliveqarfik, Upernavik        400 
Illut sisamat, Qaanaaq        200 
Aqqusernit paarlaaffiini qulliit, Ilulissat        100 
   
 Katillugit    7.000 
 
Tamanna isumaqarpoq 2024-imi sanaartugassanut sinaakkutissat kr. 89,32 mio.-iit kr. 96,32 mio.-inut 
qaffannerannik. 
 
Inatsisitigut toqqammavigisaq: 
 

• Kommunalbestyrelsip 21. december 2023 ataatsimiinnerani 2024-imi sanaartugassanut 
missingersuutit oqaluuserineqarnerat. 

 
Suliarineqarnera: 
 
Teknikkimut ataatsimiititaliaq 
Aningaasaqarnermut ataatsimiititaliaq 
Kommunalbestyrelsi 

Teknikkimut ataatsimiitiap aaliangernera 

 
Ingerlatsiveqarfiup ataatsimiititaliamut inassutigaa: 
Ingerlatsiveqarfiup aningaasanik 2023-imiit 2024-imut nuussisoqarnissaanik inassuteqaataa 
ataatsimiititaliami akuerineqassasoq, taamaalilluni sanaartukkat 2024-mi missingersuutinut sinaakkusiussat 
iluanni naammassineqarsinnaaqqullugit.  
 
Aaliangerneq: 
Akuerineqarpoq 
 
Aningaasaqarnermut Ataatsimiititaliap aaliangernera: 
 
Teknikkeqarnermut Ataatsimititaliap Aningaasaqarnermut Ataatsimiititaliamut inassutigaa 
Teknikkeqarnermut Ataatsimiititaliap aaliangernera ilalerneqassasoq 
 
Aaliangerneq: 
Inassutigineqartoq akuerineqarpoq. 
Bussit nutaat pisiarineqartussat pillugit misissuisoqassaaq, Kommunalbestyrelsi ataatsimiilerpat 
ilisimatitsissutigineqassalluni. 
 
Inassuteqaat: 
 
Aningaasaqarnermut Ataatsimiititaliap Kommunalbestyrelsimut inassutigaa 
 
Aningaasaqarnermut Ataatsimiititaliap aaliangernera ilalerneqassasoq 

 
 
 
 
 
 
 
 
 
 
 
 
 
 
 
 
 
 
 
Ilanngussat: 
 
Bilag 004-01: Atuinermut takussutissaq 2023 

 
 
Aalajangiineq: 

Suliaq nr. Sammisaq Ilanngussaq nr. 005 
KOM 005 Ilulissani Itisuarsummi suliniutissatut 

pilersaarut pillugu qinnuteqaat iluarsisaq 
Journal nr. 18.01.02 

 
 
Uteqqiineq: 
 
17. marts 2023 kommunalbestyrelsi ataatsimiikkami aalajangerpoq, Itisuarsummi umiarsualiviliornissamik 
pilersaarummik suliaq teknikkimut ataatsimiititaliamut utertinneqassasoq. Taamaattumik teknikkimut ataat-
simiititaliaq qinnuigineqarpoq suliaq suliareqqullugu, Namminersorlutik Oqartussanit oqaaseqaatit kingulliit 
aallaavigalugit. 
Uanilu Aningaasaqarnermut Ataatsimiititaliap aaliangigassanngorlugu ingerlateqqitaa Kommunalbestyrelsip 
isummerfigissavaa. 
 
Suliamik saqqummiussineq: 

 
17. marts 2023 kommunalbestyrelsi ataatsimiikkami aalajangerpoq, Itisuarsummi umiarsualiviliornissamik 
pilersaarummik qinnuteqaatip iluarsisap oqaluuserineqarnera teknikkimut ataatsimiititaliamut utertinneqassa-
soq. Tamanna pissuteqarpoq umiarsualiorfiliorniarluni qinnuteqartup Disko Bay Seagate (Disko Line) 
umiarsualiveqarfimmi oqartussaasussaanera kommunalbestyrelsimit isumaqatigineqanngimmat, tamaani 
Disko Bay Seagate-ip oqartussaavallaalernissaa aarleqqutigalugu. Umiarsualiveqarfimmi oqartussaanermut 
apeqqut Namminersorlutik Oqartussat ataaniimmat pisariaqarsimavoq tamanna pillugu Namminersorlutik 
Oqartussat oqaloqatigineqarnissaat, suliassap Teknikkimut ataatsimiititaliami suliareqqinneqannginnerani. 
Maanna Ineqarnermut Attaveqaasersuutinullu Naalakkersuisoq, Hans Peter Poulsen, akissuteqarsimalerpoq 
(takuuk ilanngussaq 003-01). 

 
Iluarsiissutissatut siunnersuut – suliamik nalilersuineq 
Hans Peter Poulsen-ip akissuteqaammini nalunaarutigaa, umiarsualiveqarnermut oqartussaassuseq qitiusumi 
Naalakkersuisunit oqartussaaffiginqartussaasoq, tamanna namminneq atiminniimmat inatsisit malillugit. 
Disko Bay Seagate taamaalilluni taamaallaat tamaani sumiiffimmi umiarsualiveqarfimmi oqartussaassapput. 
Tama-tumunnga ilaallutik umiarsualiviup allaffissornerup tungaatigut suliassat ingerlatsinermullu 
tunngassuteqartut. Taamaalilluni tamanna isumaqanngilaq, Disko Bay Seagate piginnittuulerluniluunniit 
killeqanngitsumik inger-latsineq pillugu oqaasissaqalissasoq. 
 
Tamatuma saniatigut Hans Peter Poulsen-ip ilisimatitsissutingaa, Itisuarsummi umiarsualivik aporfiussan-
ngimmat kingusinnerusukkut pisortanit pigineqartumik umiarsualiveqarnermut ingerlatseqatigiiffimmik 
kom-munip pilersitsisinnaaneranut. Tamanna tunngavigalugu ilisimatitsissutigivaat, Disko Bay Seagate 
kisimiillu-ni Itisuarsummi umiarsualivimmik atuisinnaassasoq, allallu ingerlatallit umiarsualivimmut 
pioreersumut in-nersuunneqartassasut. Ilanngulluguli ilisimatitsissutigineqarpoq, Teknikkimut 
ataatsimiititaliaq kommunal-bestyrelsilu tigussaasunik kissaateqarsinnaasut, Namminersorlutik Oqartussat 
pilersaarut pillugu suliaqarne-rannut atatillugu. Taamaalilluni kommunip erseqqissaatigeqqissinnaavaa 
kissaatigalugu, sumiiffimmi pine-qartumi umiatsiaaqqanut talittarfimmut inissaqassasoq aamma Kalaallit 
Airports upalungaarsimanermut ata-tillugu atortuusiveqassasoq. 
 
Ingerlatsivimmiit nalilerneqarpoq, orniginarnerusoq umiarsualivimmut atatillugu ingerlatsineq allaffissorne-
rullu tungaatigut suliassat kommunimit namminermit ingerlanneqanngippata. Taamatut isiginnilluni isuma-
qarneruvoq suliassaq Disko Bay Seagate-mut isumagisassanngortinneqarpat. Kommunimiit kissaataammat, 
sumiiffimmi pineqartumi umiatsiaaqqanut talittarfeqarnissaa aammalu Kalaallit Airports-ip upalungaarsima-
nermut atortuusiveqarnissaa, suliassamik ingerlatitseqqinnermi kommunip Namminersorlutik Oqartussanut 
naalakkersuinikkut kissaatigisinnaavaa. Oqaatigeqqinneqassaarli, Namminersorlutik Oqartussat kissaatigisat 
takku pillugit ilisimatinneqareersimammat. 
 
Teknikkimut ataatsimiititaliap aamma Aningaasaqarnermut ataatsimiititaliap pilersaarut pillugu suliaqarne-
ranni aamma aalajangerneqarpoq, sumiiffimmi tamaani umiatsiaaqqanut talittarfissaq Disko Bay Seagate-mit 
pigineqassanngitsoq. Tamatumunnga atatillugu erseqqissarneqassaaq tamanna Namminersorlutik Oqartussa-

nit imaluunniit Diskob Bay Seagate-mit kissaatigineqarsimanngisaannarmat. 
 

Ingerlariaqqinnissaq 
Suliniutissatut pilersaarutip ingerlaqqinnissaa ataatsimiititaliap akuerissapagut, tamanna Namminersorlutik 
Oqartussanut ilisimatitsissutigineqassaaq, ataatsimiititaliamit kommunalbestyrelsimiillu pilersaarummut 
ataatillugu kissaataat ilanngullugit. Namminersorlutik Oqartussat ilisimatinneqassapput, pilersaarut pillugu 
inaarutaasumik suliarinninnissaat utaqqimaarneqartoq, pilersaarummut atatillugu kommunimut 
pilersaarummut tapiliussassamik suliaqarnissap aallartinnginnerani. 

 
Kinguneqaatissat 
Akuersinerup malitsigissavaa, Disko Bay Seagate-p suliniutissatut pilersaarutsik Namminersorlutik Oqartus-
sanit suliarineqartissinnaalissammassuk. Kommunalbestyrelsip siusinnerusukkut aalajangersimasai tunngavi-
galugit kissaatigineqarpoq suliniuteqartut makku peqataaffigissagaat: Itisuarsummi Disko Line-p 
umiarsuaataanut naatsorsuussanik umiarsualiviliortoqassasoq. Umiarsualiviup tungaanut aqquserniortoqassa-
soq innuttaasunit tamanit atorneqarsinnaasumik. Periarfissaqartitsisoqassasoq umiatsianut nutaamik talittarfi-
liornissamut. Periarfissaqartitsisoqassasoq Kalaallit Airports-ip upalungaarsimanermut atortussaasiviliornis-
saanut. 

 

Aningaasaatigut kinguneqaatissat: 
Umiarsualiorfiliorniarnermut ataatillugu aningaasartuuteqarnissaminut Avannaata Kommunia 
pisussaaffeqan-ngilaq, tamanna Disko Bay Seagate-mit matussuserneqartussaammat, aammalu 
annikinnerusumik Kalaallit Airports-imit. Umiatsiaaqqanullu talittarfiliorsinnaaneq eqqarsaatigalugu suli 
tamanna qulakkeerneqanngilaq. Apeqqutaajumaarpoq umiatsiaaqqanut talittarfiup kimit pigineqarumaarnera. 

 
Inatsisitigut tunngavigisaq: 
 
• Pilersaarusiorneq aamma nunaminertat atorneqartarnerat pillugit Inatsisartut inatsisissaat nr. 17, 17. 

november 2010-meersoq. 
• Pilersaarusiorneq aamma nunaminertat atorneqartarnerat pillugit Inatsisartut inatsisaata allanngortinneqar-

neranik Inatsisartut inatsisaat nr. 34, 9. december 2015-imeersoq. 
• Avannaata Kommuniata kommunimut pilersaarutaa 2018-2030. 
• Umiarsualiviit pillugit Inatsisartut inatsisaat nr. 9, 3. juni 215-imeersoq. 

 
Suliarineqarnera: 
 
Teknikkeqarnermut ataatsimiititaliaq 
Aningaasaqarnermut ataatsimiititaliaq 
Kommunalbestyrelsi 
 
Teknikkimut ataatsimiitiap aaliangernera 

 
Allattoqarfiup Teknikkimut ataatsimiititaliamut inassutigaa:  
Disko Bay Seagate-p pilersaarutini, umiarsualivimmi oqartussaasussatut suliniuteqarnerminik  
Ingerlatitseqqiinnarnissaa ataatsimiititaliap akuerissagaa 
 
Aamma 
 
Namminersorlutik Oqartussat ilisimateqqinneqassasut kommunip kissaatigingaa sumiiffimmi pineqartumi 
umiatsiaaqqanut talittarfeqarnissaa aamma Kalaallit Airports-ip upalungaarsimanermut 
atortussaasiveqarnissaa. 
 
Aliangerneq: 
Akuerineqarpoq 

Aningaasaqarnermut Ataatsimiititaliap aaliangernera: 
 
Teknikkeqarnermut Ataatsimititaliap Aningaasaqarnermut Ataatsimiititaliamut inassutigaa 
Teknikkeqarnermut Ataatsimiititaliap aaliangernera ilalerneqassasoq 
 
Aaliangerneq: 
Inassutigineqartoq akuerineqarpoq. 
 
Inassuteqaat: 
 
Aningaasaqarnermut Ataatsimiititaliap Kommunalbestyrelsimut inassutigaa 
 
Aningaasaqarnermut Ataatsimiititaliap aaliangernera ilalerneqassasoq 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Ilanngussat: 
 
Bilag 005-01: Ineqarnermut Attaveqaasersuutinullu Naalakkersuisup akissutaa. 
Bilag 005-02: Suliniutigisamut pilersaarut nutartigaq 
Bilag 005-03: Sanaartornissap takussutissiarineqarnera 
Bilag 005-04: Sanaartorfissap titartagartalernera 
Bilag 005-05: Umiatsiaaqqanut/angallateeqqanut talittarfik 
Bilag 005-06 Aningaaserivimmiit qularnaveeqqusiissut 

 
Aalajangerneq: 

Suliap nr. Suliaq  Ilanngussaq nr. 006 
KOM 006 Uummannami qeqertamut ikaartarfik 

pillugu politikkikkut siunnersuut – Sakio 
Fleischer (S) 

Journal nr.  

 
Uteqqiineq: 
 
Qeqertaarukassaap Ikerasannguullu akornanni ikaartarfiliortoqarnissaa kiisalu nunap narlorissarnissaa 
pillugit Sakio Fleisherip siunnersuutaa. Ataatsimiititaliaq qinnuigineqarpoq siunnersuutinut kiisalu suliap 
nangeqqinneqarnissaanut isummerfigeqqullugu. 
Uanilu Aningaasaqarnermut Ataatsimiititaliap aaliangigassanngorlugu ingerlateqqitaa Kommunalbestyrelsip 
isummerfigissavaa. 
  
Suliamik saqqummiineq: 
 
Sakio Fleischerip Qeqertaarukassaap Ikerasunnguullu akornanni ikaartarfiliortoqarnissaa siunnersuutigaa. 
Tassungalu atatillugu siunnersuutigineqarpoq, nunap nalimmassarneqarneratigut toqqorsivittut 
atorneqarsinnanngornissaa. Siunnersuut aallaaveqarpoq illoqarfimmi ilioraaffissaaleqineq taamaatttumik 
qeqertaq taama atorlugu ajornartorsiutaajunnaassammat. Illoqarfimmi aalisartunut taakkulu atortuinut 
qeqertaq toqqorsivittut atorneqarnissaa siunnersuutigineqarpoq.  
 
Iluarsiissutissatut siunnersuut – suliamut tunngatillugu nalilersuineq 
Nalinginnaasumik Uummannami toqqorsiviusinnaasumik amingaateqarpoq aamma aalisartunut atortuinullu 
tamanna atuuppoq. Taamaattumik ajunngilluinnartuuvoq inissamik ujartuinermut atatillu nutaanik 
periarfissiornissaq. Qeqertap atorneqarnissaa ikaartarfiliortoqarnissaalu pillugit Uummannamut 
ineriartortitsinermut pilersaarummi Teknikkimut Ataatsimiititaliap 15. december 2023 akuerineqarluni 
allanneqareerpoq.  
Taamaattorli maannakkorpiaq itinerusumik misissorneqaranilu suliniut pilersaarusiorneqanngilaq. 
Taamaattumik siullertut tamanna suliarineqarnissaa innersuussutigineqarpoq. Suliniutip nangeqqinnissaanut 
atatillugu Uummannami sanaartornissamut suliniutinut suleqatigiisitaliamik aallartitsisoqarsinnaassaaq.  
 
Aningaasatigut kingunissaa: 
 
Suliniut suli pilersaarusiorneqanngimmat misissorneqaranilu siullermik taakkununnga aningaasanik 
immikkoortitsisoqartariaqarpoq. Tamanna 300.000 koruuninik akeqarnissaa missiliuunneqarpoq. Kingorna 
sanaartornermut aningaasanik immikkoortitsisoqartariaqarpoq. Pilersaarusiorneqarnerata kingorna akissaa 
piareersimalissaaq.  
 
Kingunissaa  
 
Piffiit taakku marluk narlorissarnissaannut qillerummillu atuinissaq kingunerissavaa, taava aalisarnermut 
atortut assigisaanullu nuna annerusoq aalisarnermut atortunut assigisaannullu pilersinneqarsinnaalissaaq. 
Taamaalilluni suliniutaavoq illoqarfimmi aalisarnermut inuussutissarsiortunut pissutsit pitsaanerulerneri.  
 
Inatsisitigut tunngavissaq: 
 
• Kommunit aqunneqarnerat pillugu Inatsisartut inatsisaat nr. 29, 17 november 2017-imeersoq 

Kommunini annaassiniarnermut upalungaarsimasut annertussusissaannut minnerpaaffissaat pillugit 
Namminersorlutik Oqartussat nalunaarutaat nr. 62, 1. november 2021-imeersoq.  

Suliarinnittut: 
 
Teknikkeqarnermut Ataatsimiititaliaq  
Aningaasaqarnermut Ataatsimiititaliaq 
Kommunalbestyrelsi 
 
Teknikkimut ataatsimiitiap aaliangernera 

 
Allattoqarfiup Teknikkeqarnermut Ataatsimiititaliamut siunnersuutigaa 
Akissut Aningaasaqarnermut Ataatsimiititaliami Kommunalbestyrelsimilu suliareqqinnissaanut 
akuersissuteqassasasut. 
 
Aliangerneq: 
Akuerineqarpoq 
 
Aningaasaqarnermut Ataatsimiititaliap aaliangernera: 
 
Teknikkeqarnermut Ataatsimititaliap Aningaasaqarnermut Ataatsimiititaliamut inassutigaa 
Teknikkeqarnermut Ataatsimiititaliap aaliangernera ilalerneqassasoq 
 
Aaliangerneq: 
Inassutigineqartoq akuerineqarpoq.  
Aningaasartassai aningaasaliissutaareersuni ujartorneqassapput. 
 
Inassuteqaat: 
 
Aningaasaqarnermut Ataatsimiititaliap Kommunalbestyrelsimut inassutigaa 
 
Aningaasaqarnermut Ataatsimiititaliap aaliangernera ilalerneqassasoq 
 

 
 
 
 
 
 
 
 
 
 
 
 
 
 
 

Ilanngussat: 
 
Ilanngussaq 006-01: Sakio Fleischerimit siunnersuut 
Ilanngussaq 006-02: Uummannamut ineriartortitsinermut pilersaarusiaq 
 
Aalajangiineq: 

Suliaq nr. Sammisaq Ilanngussaq nr. 007 
KOM 007 Uummannami mallinut assiaqusiisoqarnissaanik 

politikkikku siunnersuut – Sakio Fleischer (S) 
Journal nr.  

 
Uteqqiineq: 
 
Sakio Fleischer siunnersuuteqarpoq Uummannami Qasigissani mallinut assiaqusiisoqarnissaanik. 
Siunnersuut pillugu Aningaasaqarnermut Ataatsimiititaliaq isummereerluni, ingerlateqqippaa 
Kommunalbestyrelsip aaliangigassanngorlugu 
 
Suliamik saqqummiussineq: 
 
Sakio Fleischer siunnersuuteqarpoq Uummannami Qasigissani mallinut assiaqusiisoqarnissaanik, kiisalu ta-
maani umiatsiaaqqanut puttasuliisoqarnissaanik. Siunnersuummi tunngavigineqarpoq umiatsiaararsorlutik 
aa-lisartut atugarisamikkut pitsanngorsaavigineqarnissaat. Siunnersuummi oqaatigineqarpoq, sumiiffik 
pineqar-toq kangerliumaneq umiatsiaaqqanut atorneqareertoq. Ilanngullugu oqaatigineqarpoq, avannertillugu 
umiat-siat tamaaniittut Kangerloqqissumut nuunneqartartut, tamaanilu inissaq ulikkaaqqareersoq. 
 
Iluarsiissutissatut siunnersuut – suliamik nalilersuineq 
Uummannami umiatsiaararsorlutik aalisartorpassuupput, taakkununngalu atugassarititaasut pitsaanerulersin-
nissaat isumatusaarneruvoq, taakkuummata illoqarfimmi inuussutissarsiummik pingaarnermik ingerlatsisuu-
sut. Siunnersuummi taaneqartutut sumiiffik pineqartoq umiatsialivittut atorneqareerpoq, tamatumalu erser-
sippaa sumiiffik eqqartorneqartoq umiatsialivigissallugu naleqquttuusoq. 
 
2019-imi Kangerloqqissup mallinut assiaquserneratigut tamaani umiatsialivik pitsaanerulernikuuvoq. 
Taama-tut Qasigissani aaqqiisoqarsinnaanera pilersaarusiorneqarsinnaavoq. 
 
Uummannap illoqarfiata ineriartortinneqarnissaanut pilersaarummi 15. december 2015-imi 
Teknikkeqarnermut ataatsimiititaliamit akuerineqartumi Qasigissani mallinut assiaqusiisinnaaneq 
ilaatinneqareerpoq. Taamaattoq annertunerusumik misissuisoqarnikuunngilaq imaluunniit suliniutigisassaq 
pi-lersaarusiorneqarnikuunani. Taamaattumik inassutigineqarpoq tamakku siulliullugit suliarineqarnissaat. 
 
Suleriaqqinnissaq Uummannami sanaartugassat pillugit suleqatigiissitamit aallartisarneqarsinnaavoq. 

 
Aningaasatigut kinguneqaatissat: 
 
Suliniut pillugu pilersaarusiortoqarnikuunngimmat suli imaluunniit misissueqqissaartoqarnikuunani, 
tamakku isumaginissaannut siullermik aningaasaliisoqartariaqarpoq. Suliassap annertussusaa 
eqqarsaatigalugu C-overslag suliarineqartariaqassaaq. Naatsorsuutigineqarpoq suliassaq tamanna kr. 
150.000-nik akeqarumaartoq. Tamatuma kingorna suliassaq sukumiinerusumik 
pilersaarusiorneqartariaqassaaq aammalu kingusinnerusuk-kut sanaartorneqarluni. 
 
Kinguneqaatissat: 
 
Siunnersuut piviusunnortinneqarpat umiatsiaararsorlutik aalisartunut aamma angallataateeralinnut allanut 
atu-gassarititaasut pitsaanerulissapput. 
 
Inatsisitigut toqqammavigisat: 
 
• Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 
• Kommunini annaassiniarnermut upalungaarsimasut annertussusissaannut minnerpaaffissaat pillugit 

Namminersorlutik Oqartussat nalunaarutaat nr. 62, 1. november 2021-imeersoq 

Suliamik isumaginninneq: 
 
Teknikkeqarnermut ataatsimiititaliaq 
Aningaasaqarnermut ataatsimiititaliaq 
Kommunalbestyrelsi 
 
Teknikkimut ataatsimiitiap aaliangernera 

 
Allattoqarfiup Teknikkeqarnermut ataatsimiititaliamut inassutigaa:  
Akissuteqaat akuerineqassasoq suliassarlu Aningaasaqarnermut ataatsimiititaliamut 
kommunalbestyrelsimullu ingerlateqqinneqassasoq. 
 
Aliangerneq: 
Akuerineqarpoq. Ataatsimiititaliamit kissaatigineqarpoq Naalakkersuisut aamma kommunip talittarfinni 
akisussaaffii misissorluarneqassasut, taamaasilluni qinnuteqaatigineqartut assigiinerusumik 
suliareqqinneqartarniassammata. 
 
Aningaasaqarnermut Ataatsimiititaliap aaliangernera: 
 
Teknikkeqarnermut Ataatsimititaliap Aningaasaqarnermut Ataatsimiititaliamut inassutigaa 
Teknikkeqarnermut Ataatsimiititaliap aaliangernera ilalerneqassasoq 
 
Aaliangerneq: 
Misissuinissaq akuerineqarpoq. 
Siunnersuutaasimasoq siuliani Upernavimmi assiaqusiinissami Namminersorlutik Oqartussanut 
misissuisoqassasoq aammalumi allani piumasarineqarpoq. 
Misissuinerit inissereerpata saqqummiuteqqinneqassaaq. 
 
Inassuteqaat: 
 
Aningaasaqarnermut Ataatsimiititaliap Kommunalbestyrelsimut inassutigaa 
 
Aningaasaqarnermut Ataatsimiititaliap aaliangernera ilalerneqassasoq 
 

 
 
 
 
 
 
 
 
 
 

Ilanngussaq: 
 
Bilag 007-01: Sakio Fleischer-ip siunnersuutaa 
Bilag 007-02: Uummannap illoqarfiata ineriartortinneqarnissaa 
 

 
Aalajangiineq: 

Ataatsimiinneq naammassivoq nal.:  
 
Atsiorfissaq: 

Karl Markussen (A) 
 

Knud Kleemann (A) 
 

Palle Jerimiassen (AT) 
 

Lena Ravn Davidsen (D) 
 

Regine Bidstrup (IA) 
 

Jens Ole Nathanielsen (IA) 
 

Niels Davidsen (IA) 
 

Anthon Frederiksen (N) 
 

Jens Napâtok`(N) 
 

Ane Qujaukitsoq (S) 
 

Elisabeth Nielsen (S) 
 

Jens Kristian Therkelsen (S) 
 

Jakob Petersen (S) 
 

Jørgen Kruse (S) 
 

Magrethe Christensen (S) 
 

Sakio Fleischer, (S), 
 

Themothæus Petersen (S) 
 

 
 
 
 
 
 


